
CONSELLERÍA DE INNOVACIÓN
E INDUSTRIA

Corrección de erros.-Orde do 16 de maio
de 2006 pola que se establecen as bases
para a concesión de axudas destinadas
a facilitar o acceso dos concellos menores
de 6.000 habitantes á sociedade da infor-
mación, en réxime de concorrencia non
competitiva na Comunidade Autónoma de
Galicia, e se procede á súa convocatoria
para 2006.

Advertido un erro na orde de referencia, publicada
no DOG nº 102, de data 30-5-2006, cómpre realizar
a seguinte corrección:

Na páxina 8.609, onde pon: «..1) O prazo para
a presentación das solicitudes comezará o día
seguinte ao da publicación desta orde no Diario Ofi-
cial de Galicia e rematará o 23 de xuño de 2006
(inclusive)...», substitúese por: «...1) O prazo para
a presentación das solicitudes comezará o día
seguinte ao da publicación desta orde no Diario Ofi-
cial de Galicia e rematará o 30 de xuño de 2006
(inclusive) ...».

AXENCIA PARA A CALIDADE
DO SISTEMA UNIVERSITARIO
DE GALICIA

Resolución do 31 de maio de 2006 pola
que se aproba a convocatoria ordinaria
para a avaliación ou informe para a con-
tratación como profesor universitario
polas universidades integrantes do siste-
ma universitario de Galicia e se abre o
prazo para a presentación de solicitudes.

A Axencia para a Calidade do Sistema Univer-
sitario de Galicia (ACSUG) ten atribuídas, dentro
do ámbito da súa comunidade autónoma, a compe-
tencia para realizar as avaliacións e informes das
actividades docentes, investigadoras e de xestión
(previstas tanto pola Lei orgánica 6/2001, do 21
de decembro, de universidades, nos seus artigos 50,
51, 52 e 72; como no Decreto autonómico 266/2002,
do 6 de setembro, de contratación de profesorado
universitario, nos seus artigos 5 a 7), para poder
ser contratado como profesor axudante doutor, pro-
fesor colaborador, profesor contratado doutor, e pro-
fesor de universidade privada polas universidades
do SUG.

Coa aprobación da orde da Consellería de Edu-
cación e Ordenación Universitaria do 23 de xuño
de 2004 pola que se aproba o protocolo de avaliación
e informe para a contratación de profesorado polas
universidades integrantes do sistema universitario
de Galicia, e da Orde do 18 de agosto de 2005,
pola que se establecen os requisitos e criterios que

outorgan, en determinados supostos, a cualificación
automática para ser contratado como persoal docente
e investigador polas universidades de Galicia nas
figuras de profesor contratado doutor, profesor de
universidade privada, profesor axudante doutor e
profesor colaborador, complétase o sistema para ava-
liar ou informar as actividades docentes, investi-
gadoras e de xestión, para a contratación do pro-
fesorado, establecido a través do Decreto 270/2003,
do 22 de maio, regulador da ACSUG e na Orde do
1 de abril de 2003 que aproba os criterios xerais
de informe e avaliación.

De conformidade co establecido na primeira orde
mencionada, o presidente da ACSUG, escoitado o
Consello de Dirección da ACSUG, convocará,
mediante resolución, a apertura do prazo para a pre-
sentación de solicitudes de avaliación ou informe
para a contratación de profesorado polas universi-
dades da Comunidade Autónoma de Galicia, polo
que unha vez reunido o Consello de Dirección, na
súa virtude,

RESOLVE:

Primeira.-Obxecto.

Aprobar a convocatoria e abrir o prazo para a pre-
sentación de solicitudes por parte dos interesados
que desexen obter a avaliación ou o informe exixidos
para poder ser contratados como persoal docente
e investigador por algunha das universidades inte-
grantes do sistema universitario de Galicia (SUG),
como profesor contratado doutor, profesor de uni-
versidade privada, profesor axudante doutor e pro-
fesor colaborador, de conformidade co disposto na
Lei orgánica 6/2001, do 21 de decembro, de uni-
versidades e no Decreto 266/2002, do 6 de setembro,
de contratación de profesorado universitario, e que
debe emitir a Axencia para a Calidade do Sistema
Universitario de Galicia (ACSUG).

Segunda.-Destinatarios.

Poderán presentar a súa solicitude todas aquelas
persoas que de conformidade co establecido na Lei
orgánica 6/2001, do 21 de decembro, de univer-
sidades, e no Decreto 266/2002, do 6 de setembro,
de contratación de profesorado universitario, queiran
obter a avaliación ou o informe necesario para ser
contratados por algunha das universidades de Gali-
cia nas figuras contractuais de profesor contratado
doutor, profesor de universidade privada, profesor
axudante doutor e profesor colaborador, e non se
atopen en ningún dos suposto regulados nos artigos
2, 3 e 4 da Orde do 18 de agosto de 2005, pola
que se establecen os requisitos e criterios que outor-
gan, en determinados supostos, a cualificación auto-
mática para ser contratado como persoal docente
e investigador polas universidades de Galicia nas
figuras de profesor contratado doutor, profesor de
universidade privada, profesor axudante doutor e
profesor colaborador (DOG do 1 de setembro de
2005).

Terceira.-Solicitudes.

1. As solicitudes de avaliación ou informe, de con-
formidade co disposto no artigo 13 do Decreto
270/2003, do 22 de maio, regulador da ACSUG,
poderán presentarse en calquera dos rexistros rela-
cionados no artigo 38.4º da Lei 30/1992, do 26 de
novembro, de réxime xurídico das administracións
públicas e do procedemento administrativo común,
e deberán indicar para cal ou cales das modalidades
contractuais solicitan a avaliación ou informe. No
caso de que se solicite a avaliación ou informe para
mais dunha figura contractual, farase na mesma
solicitude.

2. As solicitudes, dirixiranse ao presidente do Con-
sello de Dirección da Axencia para a Calidade do
Sistema Universitario de Galicia e, sen prexuízo do
establecido na base seguinte, presentaranse no
modelo normalizado que se publica para o efecto
como anexo I á presente convocatoria.

Cuarta.-Presentación da documentación.

1. Os solicitantes deberán presentar a seguinte
documentación:

-Modelo normalizado de instancia que se publica
para o efecto como anexo I.

-Fotocopia de documento acreditativo da perso-
nalidade do solicitante (DNI ou equivalente).

-Titulación exixida pola Lei orgánica 6/2001, do
21 de decembro, para poder optar á figura contrac-
tual de que se trate.

-Curriculum vitae, que deberá cubrirse no modelo
normalizado que se publica para o efecto como
anexo II.

-Documentación acreditativa dos méritos curricu-
lares aos que se fagan mención.

Achegarase unicamente unha copia completa de
todos os documentos relacionados, con independen-
cia do número de figuras contractuais para as que
se solicite a avaliación ou informe.

2. O modelo de instancia (anexo I) e de curriculum
vitae (anexo II) deberanse cubrir en formato dixital,
na aplicación informática á que se poderá acceder
na páxina web www.acsug.es. Unha vez cubertos
estes documentos en formato dixital, deberanse de
imprimir e asinar debidamente (o curriculo vitae
deberá estar asinado en todas as páxinas). Unha
vez feito isto, presentaranse ante a axencia do xeito
que se establece na base terceira, xunto cos demais
documentos que se relacionan no punto anterior.

3. O interesado deberá presentar a documentación
que coide pertinente para acreditar os méritos curri-
culares alegados.

Sen prexuízo do dito no parágrafo anterior:

-A docencia universitaria regrada xustificarase cun
certificado do vicerreitorado correspondente da uni-
versidade, no que se indiquen as materias e o número
de créditos impartidos.

-O expediente académico xustificarase a través
dun certificado expedido pola autoridade compe-
tente.

-Os cursos e másteres recibidos xustificaranse co
correspondente certificado no que conste o número
de horas deles.

-As bolsas e as axudas deberán acreditarse a través
da credencial emitida polo organismo pagador delas.

-Os proxectos e contratos de investigación com-
petitivos e non competitivos deberán xustificarse coa
documentación na que conste a súa concesión por
parte do organismo pagador, e as características,
o posto ocupado como membro do proxecto e o seu
carácter internacional, interuniversitario ou inter-
departamental.

-A actividade profesional desenvolvida deberase
xustificar prioritariamente coa presentación da copia
dos correspondentes contratos de traballo.

-Para acreditar libros, artigos e demais publica-
cións será suficiente con entregar unha copia da
primeira e última folla, índice e folla onde figure
o ISBN, ISSN, depósito legal, etc.

-No caso de traballos aceptados e pendentes de
publicación, xustificarase cun certificado da edito-
rial ou organismo, responsable da publicación.

4. Deberase cotexar toda a documentación da que
se dispoña dun documento orixinal, como títulos de
doutorado, licenciado, arquitecto, diplomado, arqui-
tecto técnico e enxeñeiro técnico; títulos de más-
teres; certificado do expediente académico; docu-
mentos acreditativos de premios extraordinarios;
certificados de cursos, seminarios e de asistencia
a congresos; credenciais de bolsas, contratos labo-
rais, ou calquera outro achegado polo solicitante de
utilidade para a resolución da convocatoria.

As copias dos libros, artigos e demais publicacións
non será necesario cotexalas, e será suficiente con
entregar unha copia da primeira e última folla, índice
e folla onde figure o ISBN, ISSN, depósito legal,
etc. Presentarase un certificado da editorial ou orga-
nismo, responsable da publicación, no caso de tra-
ballos aceptados e pendentes de publicación, sendo
preciso neste caso o cotexo do dito certificado.

Quinta.-Admisión a trámite, emenda e mellora da
solicitude.

1. Cando algunha das persoas que se atopen nos
supostos regulados nos artigos 2, 3 e 4 da Orde
do 18 de agosto de 2005, pola que se establecen
os requisitos e criterios que outorgan, en determi-
nados supostos, a cualificación automática para ser
contratado como persoal docente e investigador polas
universidades de Galicia nas figuras de profesor con-
tratado doutor, profesor de universidade privada,
profesor axudante doutor e profesor colaborador
(DOG do 1 de setembro de 2005), á que se fai refe-
rencia na base segunda, solicite a avaliación ou infor-
me a ACSUG, esta, unha vez percibida desta cir-
cunstancia, arquivará a solicitude e comunicaralle

ao interesado a non procedencia da avaliación ou
informe solicitado.

2. A ACSUG comprobará que as solicitudes pre-
sentadas en prazo cumpran cos requisitos estable-
cidos polo artigo 13.4º do Decreto 270/2003, do
22 de maio, regulador da ACSUG (DOG do 4 de
xuño), pola Orde do 23 de xuño de 2004 da Con-
sellería de Educación e Ordenación Universitaria
pola que se aproba o protocolo de avaliación e infor-
me para a contratación de profesorado polas uni-
versidades integrantes do sistema universitario de
Galicia (DOG do 5 de xullo de 2005) e demais nor-
mativa de aplicación, necesarios para admitilas a
trámite.

2. Será imprescindible presentar a seguinte docu-
mentación:

-Modelo normalizado de instancia que se publica
para o efecto como anexo I, debidamente cuberto.

-Curriculum vitae cuberto no modelo normalizado
que se publica para o efecto como anexo II, asinado
en todas as páxinas.

-Fotocopia de documento acreditativo da perso-
nalidade do solicitante (DNI ou equivalente).

-Titulación exixida pola Lei orgánica 6/2001, do
21 de decembro, para poder optar á figura contrac-
tual de que se trate.

3. Cando as solicitudes presentadas en prazo non
acompañen os documentos exixidos no parágrafo
anterior, ou non reúnan os requisitos exixidos no
artigo 71 da Lei 30/1992, do 26 de novembro, requi-
rirase o interesado para que proceda á súa emenda
de conformidade co disposto no citado artigo.

4. Rematado o prazo para a presentación de soli-
citudes, as correspondentes avaliacións e informes
faranse con base en documentación acreditativa dos
méritos curriculares que achegase o interesado ate
ese momento.

5. Sen prexuízo do disposto no parágrafo anterior,
a ACSUG, poderá requirir dos solicitantes as acla-
racións e concrecións que considere oportunas en
relación aos méritos alegados nos seus curricula,
sempre que fosen debidamente xustificados con
anterioridade a que rematase o prazo ao que se fai
referencia no punto anterior.

Sexta.-Prazo.

O prazo para a presentación das solicitudes de
avaliación ou informe será de 40 días naturais a
contar desde o día seguinte ao da publicación desta
resolución no Diario Oficial de Galicia.

Sétima.-Procedemento de avaliación e informe.

1. Unha vez asignados pola ACSUG os curricula
dos solicitantes ao comité de asesores expertos que
lle corresponda, atendendo ao criterio indicado no
artigo 8 da Orde do 23 de xuño de 2004 (DOG
do 5 de xullo), avaliará os curricula asignados,de
conformidade e en función do disposto no protocolo

e baremos de avaliación establecidos pola Orde do
23 de xuño, da Consellería de Educación e Orde-
nación Universitaria, pola que se aproba o protocolo
de avaliación e informe para a contratación de pro-
fesorado polas universidades integrantes do sistema
universitario de Galicia (títulos II e III).

A avaliación dos curricula, en cada figura con-
tractual que o interesado solicitase, deberase emitir
por consenso da maioría dos membros do comité,
e deberá de estar motivada no caso de ser negativa.

2. A vista das avaliacións emitidas polos comités
de asesores expertos, a CGIACA, emitirá a proposta
motivada de informe ou avaliación de cada unha
das solicitudes avaliadas.

Oitava.-Acordos de avaliación ou informe.
As propostas motivadas emitidas pola CGIACA

serán vinculantes para o Consello de Dirección da
ACSUG, que de conformidade, coas mesmas, adop-
tará os correspondentes acordos.

Os acordos do Consello de Dirección, tamén moti-
vados, serán notificados de conformidade co esta-
blecido no artigo 89 da Lei 30/1992, a cada soli-
citante, persoal e directamente, no prazo máximo
dos seis meses seguintes á presentación da soli-
citude.

Novena.-Efectos da avaliación ou informe.
Os informes favorables ou as avaliacións positivas

non teñen prazo de caducidade unha vez obtidos,
e terán validez para as universidades integrantes
do sistema universitario de Galicia.

Décima.-Recurso.
Os acordos do Consello de Dirección esgotan a

vía administrativa polo que de conformidade co dis-
posto no artigo 116 da Lei 30/1992 poderán ser
recorridos en reposición ante o mesmo órgano que
os ditou ou ser impugnados directamente perante
a xurisdición contencioso-administrativa.

Décimo primeira.-Protección de datos de carácter
persoal.

Na presente convocatoria cúmprese co indicado
na Lei orgánica 15/1999, do 13 de decembro, de
protección de datos de carácter persoal (BOE nº 298,
do 14 de decembro), poñendo en coñecemento dos
interesados o dereito de acceso, rectificación, can-
celación e oposición ao tratamento dos seus datos
persoais, que poderán exercer mediante escrito
dirixido a Axencia para a Calidade do Sistema Uni-
versitario de Galicia, Lamas de Abade, s/n-I.E.S.
Compostela 5º andar, 15702 Santiago de Compostela
(A Coruña).

Duodécima.-Entrada en vigor.
A presente resolución producirá efectos a partir

do día seguinte ao da súa publicación no Diario
Oficial de Galicia.

Santiago de Compostela, 31 de maio de 2006.
Manuel Cecilio Díaz y Díaz

Presidente do Consello de Dirección da Axencia
para a Calidade do Sistema Universitario

de Galicia

INSTITUTO GALEGO DAS ARTES
ESCÉNICAS E MUSICAIS

Resolución do 25 de abril de 2006 pola
que se convoca a edición do XV Premio
Álvaro Cunqueiro para Textos Teatrais e
o I Premio Manuel María de Literatura
Dramática Infantil.

Co fin de incentivar a creación literaria no ámbito
do teatro, o Instituto Galego das Artes Escénicas
e Musicais (IGAEM) da Consellería de Cultura e
Deporte da Xunta de Galicia, dentro do seu obxecto
básico de desenvolvemento da política cultural en
relación coa produción, promoción e difusión das
actividades teatrais (prevista no artigo da Lei 4/1989
do 21 de abril, de creación co IGAEM), convoca
a edición do XV Premio Álvaro Cunqueiro para Tex-
tos Teatrais e I Premio Manuel María de Literatura
Dramática Infantil, consonte coas seguintes bases:

Primeira.-Anúnciase a convocatoria para o ano
2006 da XV edición do Premio Álvaro Cunqueiro
para Textos Teatrais e da I edición do Premio Manuel
María de Literatura Dramática Infantil.

Segunda.-Premio.

A concesión dos premios comprende a dotación
económica de 6.000 A para o Álvaro Cunqueiro e
4.000 A para o Manuel María, así como a publicación
das obras premiadas.

Estas cantidades serán imputadas aos orzamentos
de gasto para o exercicio de 2006 con cargo á apli-
cación orzamentaria 12.90.354A.640.1, investimen-
to de carácter inmaterial IGAEM, e estarán suxeitas
ao tratamento fiscal correspondente en vigor no
momento da concesión.

Terceira.-Requisitos.

Poderán optar aos premios textos teatrais inéditos
escritos en galego conforme a normativa vixente, non
representados e non premiados anteriormente nou-
tros concursos. No caso do Manuel María, dirixidos
especificamente a público infantil.

As obras serán de tema e extensión libres, tendo
en conta o principio de duración normal dun espec-
táculo completo para cada un dos premios, quedando
excluídas, xa que logo, as obras de teatro breve.
Quedan excluídos, así mesmo, os textos para teatro
de títeres en calquera dos premios.

Quedarán excluídos, para o premio para textos tea-
trais Álvaro Cunqueiro, os orixinais que resultasen
ser dos autores premiados nas convocatorias XIII
e XIV, correspondentes aos anos 2004 e 2005 res-
pectivamente. Nesta mesma liña, os autores que
resulten galardoados na edición 2006, tanto no Álva-
ro Cunqueiro coma no Manuel María, non poderán
volver a presentarse nas dúas convocatorias pos-
teriores.


